
Shri Chandrashekharendrasarasvati Dashaka

ஶ்ரீசந்த்³ரஶேக²ரேந்த்³ரஸரஸ்வதீத³ஶகம்

காஞ்சீகாமகோடிபீடா²தீ⁴ஶஶ்ரீசந்த்³ரஶேக²ரேந்த்³ரஸரஸ்வதீத³ஶகம் ।
அத²வா காஞ்சீ பேரியவா த³ஶகஸ்தோத்ரம் ।
நமஸ்தே லோககு³ரவே காஞ்சீபீடா²தி⁴பாய ச ।
தி³வ்யஜ்ஞாநஸ்வரூபாய வராப⁴யகராய ச ॥ 1॥

ஶிவப்ரகாஶரூபாய லோகாநாம் பாபஹாரிணே ।
ஸக்ரு’த்கடாக்ஷபாதேந ஸர்வாஶுப⁴ஹ்ரு’தே நம:॥2॥

பு³த்³தி⁴மத்ஸு வரிஷ்டா²ய ஜ்யோதிஸ்தேஜோமயாய ச ।
நம:ஸங்கடநாஶாய நமோ மோக்ஷப்ரதா³ய ச ॥ 3॥

ஆபத்³பா³ந்த⁴வரூபாய அநாத²ரக்ஷகாய ச ।
நம: ப்ரத்யக்ஷதே³வாய ஶோகமோஹவிநாஶிநே ॥ 4॥

பரமாசார்யதே³வாய ஸர்வதா³ரித்³ர்யநாஶிநே ।
சந்த்³ரமௌலீஶகாமாக்ஷீப்ரியப⁴க்தாய தே நம:॥ 5॥

ஆர்தாநாமார்திஹந்த்ரே ச பீ⁴தாநாம் பீ⁴திநாஶிநே ।
ஸம்ஸாரார்ணவபோதாய ஶ்ரீஜக³த்³கு³ரவே நம:॥ 6॥

ப⁴க்தாநாம் முக்திதா³த்ரே ச நம: ஶங்கரமூர்தயே ।
அபாரகருணாமூர்தே பரமாத்மந் நமோऽஸ்து தே ॥ 7॥

வேத³வேதா³ந்தவிஜ்ஞாய வித்³வஜ்ஜநஹிதாய ச ।
ஸர்வேஶ்வர நமஸ்துப்⁴யம் ஸர்வவேத³ஜ்ஞமூர்தயே ॥ 8॥

ஶ்ரீசந்த்³ரஶேக²ரேந்த்³ராய யதயே தே நமோ நம: ।
ஸர்வஸௌபா⁴க்³யதா³த்ரே ச ஶ்ரீகாஞ்சீகு³ரவே நம:॥ 9॥

ஶ்ரீசந்த்³ரஶேக²ரேந்த்³ரஸரஸ்வதீத³ஶகம்

கைவல்யநவநீதாய ஸத்யஸம்ரக்ஷகாய ச ।
ஶ்ரீகாஞ்சீகாமகோட்யாக்²யபீடா²தீ⁴ஶாய தே நம:॥ 10॥

ப²லஶ்ருதி: ।
ஸத்³கு³ரோர்த³ஶகஸ்தோத்ரம் ய: படே²த்³ப⁴க்திபூர்வகம் ।
ஸர்வாபீ⁴ஷ்டாந் ப்ரபத்³யேத அஷ்டஸித்³தீ⁴ஸ்ததை²வ ச ॥

ப்ராத:காலே படே²ந்நித்யம் ரோக³ஶோகப்ரஶாந்தயே ।
ஏககாலம் படே²ந்நித்யம் பாபஶத்ருவிநாஶநம் ॥

த்³விவாரம் ய: படே²ந்நித்யம் ஆயுராரோக்³யவர்த⁴நம் ।
த்ரிவாரம் ய: படே²ந்நித்யம் ஸர்வகார்யேஷு ஸித்³தி⁴த³ம் ॥

ஶ்ரீஜக³த்³கு³ரோர்நித்யஸ்மரணேந ஸர்வேஷாம் ஸர்வமங்க³ளாநி ப⁴வந்து ॥

